
भारत सरकार

गृह मंत्रालय

राजभाषा विभाग

-----

लोकनायक भवन, खान मार्किट,

नई दिल्ली, दिनांकः   मई, 2011

कार्यालय ज्ञापन

विषयः-केन्द्रीय मंत्रालयों/विभागों में गठित हिंदी सलाहकार समितियों की बैठकों में माननीय सदस्यों के विचारार्थ महत्वपूर्ण बिंदुओं की चैक-लिस्ट । 



केन्द्र सरकार के मंत्रालयों/विभागों में राजभाषा नीति के सुचारू कार्यान्वयन एवं राजभाषा हिंदी के प्रगामी प्रयोग हेतु सलाह देने के उद्देश्य से हिंदी सलाहकार समितियों के गठन की व्यवस्था की गयी है ।

2.
संघ सरकार की राजभाषा नीति के प्रभावी अनुपालन के लिए विभिन्न मंत्रालयों/विभागों में गठित हिंदी सलाहकार समितियां एक अत्यंत सशक्त मंच हैं । इस उद्देश्य की प्राप्ति के लिए राजभाषा विभाग ने व्यापक चिंतन के पश्चात् हिंदी सलाहकार समिति की बैठक में हिंदी सलाहकार समितियों के माननीय सदस्यों के विचारार्थ महत्वपूर्ण बिंदुओं की सूची (चैकलिस्ट) तैयार की है । बैठक के सदस्यों के विचारार्थ कुछ महत्वपूर्ण राजभाषा संबंधी बिंदुओं को सूचीबद्ध किया है जो कि संलग्न है ।

3.   भारत सरकार के सभी मंत्रालयों/विभागों से अनुरोध है कि वे हिंदी सलाहकार समिति की बैठकों में चैक-लिस्ट में उल्लिखित बिंदुओं पर आवश्यक रूप से विचार कर मंत्रालय/विभाग को उपयुक्त मार्गदर्शन देने की कृपा करें। यह मार्गदर्शक सूची है न कि स्वतः संपूर्ण सूची । मंत्रालयों/विभागों में संबंधित संयुक्त सचिव, इंचार्ज राजभाषा/निदेशक, इंचार्ज राजभाषा तथा निदेशक/संयुक्त निदेशक/उप निदेशक/सहायक निदेशक, राजभाषा इकाई, इन बिंदुओं पर चर्चा सुनिश्चित कराएगें ।

4.        यह कार्यालय ज्ञापन सचिव, राजभाषा विभाग के अनुमोदन से जारी किया जा रहा है ।

(रमेशबाबू अणियेरी)

निदेशक, भारत सरकार

टैलिफैक्सः 24617 807

भारत सरकार के सभी मंत्रालयों/विभागों के राजभाषा प्रभारी संयुक्त सचिव (प्रशासन)

विभिन्न मंत्रालयों/विभागों की हिंदी सलाहकार समितियों की बैठकों के लिए चेक लिस्‍ट  

(अधोलिखित सुझावित समीक्षा बिंदुओं में मंत्रालय/विभाग के अधीनस्‍थ/संबद्ध, एवं स्‍वायत्‍त इकाइयों को भी शामिल किया जाये)  

हिंदी पदों की स्‍थिति व हिंदी अधिकारियों के पदोन्‍नति के अवसर

1. क्‍या न्‍यूनतम हिंदी पदों के सृजन के लिए निर्धारित मानकों के अनुसार पद सृजित हैं और भरे हुए हैं।  नहीं, तो इस संबंध में की जा रही/की गई कार्रवाई। 

2. मंत्रालयों/विभाग के संबद्ध कार्यालयों में हिंदी का कामकाज कर रहे कार्मिकों के लिए संवर्ग की स्‍थापना व उसका विवरण या अन्‍य उपायों द्वारा उन्‍हें पदोन्‍नति के पर्याप्‍त अवसर प्रदान करना। 

3. कनिष्‍ठ अनुवादकों को सेवा-प्रदाता के माध्‍यम से आउटसोर्स कर रिक्‍तियों को भरने की स्‍थिति। 

राजभाषा नीति का कार्यान्‍वयन

4. निम्‍न कानूनी प्रावधानों के अनुपालन की स्‍थिति : 

i.
क्‍या राजभाषा अधिनियम की धारा 3(3) के अंतर्गत द्विभाषी स्‍वरूप में जारी होने वाले अभिलेखों को सुनिश्‍चित ढंग से सूचीबद्ध किया गया है? यदि हां, तो ऐसे कुल अभिलेखों की संख्‍या।

(राजभाषा अधिनियम, 1963 की धारा 3(3) : उपधारा (1) में अन्तर्विष्ट किसी बात के होते हुए भी हिन्दी और अंग्रेजी भाषा दोनों ही -

(i) 
संकल्पों, साधारण आदेशों, नियमों, अधिसूचनाओं, प्रशासनिक या अन्य प्रतिवेदनों या प्रेस विज्ञप्तियों के लिए, जो केन्द्रीय सरकार द्वारा या उसके किसी मंत्रालय, विभाग या कार्यालय द्वारा या केन्द्रीय सरकार के स्वामित्व में के या नियंत्रण में के किसी निगम या कम्पनी द्वारा या ऐसे निगम या कम्पनी के किसी कार्यालय द्वारा निकाले जाते हैं या किए जाते हैं ;

(ii)
संसद के किसी सदन या सदनों के समक्ष रखे गए प्रशासनिक तथा अन्य प्रतिवेदनों और राजकीय कागज-पत्रों के लिए ; 

(iii)
केन्द्रीय सरकार या उसके किसी मंत्रालय, विभाग या कार्यालय द्वारा या उसकी ओर से या केन्द्रीय सरकार के स्वामित्व में के या नियंत्रण में के किसी निगम या कम्पनी द्वारा या ऐसे निगम या कम्पनी के किसी कार्यालय द्वारा निष्पादित संविदाओं और करारों के लिए तथा निकाली गई अनुज्ञप्‍तियों, अनुज्ञापत्रों, सूचनाओं और निविदा-प्ररूपों के लिए, प्रयोग में लाई जाएगी।)

ii.
राजभाषा नियम 1976 के नियम 5 के अंतर्गत मंत्रालय/विभाग द्वारा निर्धारित प्रपत्र में दी गई सूचना की विस्‍तृत समीक्षा हो। 

(नियम 5 : हिन्दी में प्राप्त पत्रादि के उत्तर केन्द्रीय सरकार के कार्यालय से हिन्दी में दिए जाएंगे ।)

iii.
राजभाषा नियम 1976 का नियम 11 के अंतर्गत निर्धारित प्रपत्र में दी गई सूचना की विस्‍तृत समीक्षा हो। 

(नियम 11 : मैनुअल, संहिताएं, प्रक्रिया संबंधी अन्य साहित्य, लेखन सामग्री आदि- 

(1) 
केन्द्रीय सरकार के कार्यालयों से संबंधित सभी मैनुअल, संहिताएं और प्रक्रिया संबंधी अन्य साहित्य, हिन्दी और अंग्रेजी में द्विभाषिक रूप में यथास्थिति, मुद्रित या साइक्लोस्टाइल किया जाएगा और प्रकाशित किया जाएगा।

(2) 
केन्द्रीय सरकार के किसी कार्यालय में प्रयोग किए जाने वाले रजिस्टरों के प्ररूप और शीर्षक हिन्दी और अंग्रेजी में होंगे।

(3) 
केन्द्रीय सरकार के किसी कार्यालय में प्रयोग के लिए सभी नामपट्ट, सूचना पट्ट, पत्रशीर्ष और लिफाफों पर उत्कीर्ण लेख तथा लेखन सामग्री की अन्य मदें हिन्दी और अंग्रेजी में लिखी जाएंगी, मुद्रित या उत्कीर्ण होंगी)

5. हिंदी प्रयोग संबंधी वार्षिक लक्ष्‍यों की प्राप्‍ति के आंकड़ों की लक्ष्‍यों एवं पिछले वर्ष के आंकड़ों से तुलना करते हुए उपलब्‍धियों को आगे बढाने के लिए किये जा रहे प्रयासों की समीक्षा।

6. तिमाही प्रगति रिपोर्ट में दिये गये आंकड़ों के तथ्‍यपरक होने संबंधी औचक जांच परिणाम।

7. संसदीय राजभाषा समिति के सभी 08 खंडों में की गई संस्‍तुतियों पर पारित वे आदेश जिन पर संबंधित मंत्रालयों द्वारा कार्रवाई की जानी अपेक्षित थी, लेकिन अभी तक नहीं की गई है। 

8. उपक्रमों द्वारा हिंदी प्रसार कार्य में किए योगदान की प्रस्‍थिति।

9. मंत्रालय/विभाग में प्रोत्‍साहन योजनाओं की स्‍थिति।

कंप्‍यूटर एवं वेबसाइट

10. (क)
वेबसाइट अनिवार्य रूप से द्विभाषी है या नहीं; 

(2) क्‍या हिंदी की वेब-साइट भी अंग्रेजी की वेबसाइट की तरह पूर्ण है और समय-समय पर अद्यतित की जाती है ? 

(3) वेबसाइट के रख-रखाव की व्‍यवस्‍था।

11. (क)
सभी कंप्‍यूटरों पर यूनिकोड में हिंदी कार्य करने की सुविधा सक्रिय कराने एवं कंप्‍यूटर पर हिंदी कार्य करने के लिए उपलब्‍ध सॉफ्टवेयरों के प्रयोग संबंधी जानकारी/प्रशिक्षण की स्‍थिति। 

(2) ‘मंत्रा’ चैंपियन व्‍यवस्‍था का परिणाम, (जिन 8 मंत्रालयों/विभागों गृह मंत्रालय, वित्‍तीय सेवाऐं विभाग, कार्मिक एवं प्रशिक्षण विभाग, स्‍वास्‍थ्‍य एवं परिवार कल्‍याण विभाग, रेल मंत्रालय (रेलवे बोर्ड), उच्‍चतर शिक्षा विभाग, सूक्ष्‍म, लघु एवं मध्‍यम उद्यम मंत्रालय एवं आई.सी.ए.आर. में लागू है) 

(3) सी-डैक व एन.आई.सी. से उपलब्‍ध तकनीकी सहायता

12. विभाग (मंत्रालय में सामान्‍यतया प्रयोग होने वाले पत्रों/कार्यालय ज्ञापन/फार्म) के दस्‍तावेजों के हिंदी प्रारूप को वेबसाइट पर उपलब्‍ध कराने की स्‍थिति। 

प्रशिक्षण

13. हिंदी भाषा, टाइपिंग, स्‍टेनोग्राफी, अनुवाद के प्रशिक्षण की स्‍थिति की समीक्षा। जिन कर्मचारियों/अधिकारियों को हिंदी का कार्यसाधक ज्ञान नहीं है उनको वर्ष 2015 तक हिंदी भाषा का प्रशिक्षण दिलाने के लिए नामित किये जाने की कार्ययोजना की स्‍थिति।

शब्‍द-कोष/संचय

14. (क)
संबंधित कार्यक्षेत्र की अंग्रेजी-हिंदी शब्‍दावली तैयार करने एवं उसके उपलब्‍ध कराने (वेबसाइट पर रखने सहित) की स्‍थिति। 

(2) वैज्ञानिक एवं तकनीकी शब्‍दावली आयोग, मानव संसाधन विकास मंत्रालय द्वारा तैयार किए शब्‍द-संचय की उपलब्‍धता की स्‍थिति 

(3) सी-डैक द्वारा तैयार किए ई-महाशब्‍दकोष की उपलब्‍धता व उपयोगिता की स्‍थिति। 

अन्‍य

15. संबंधित मंत्रालय/विभाग/कार्यालय से प्राप्‍त मामला, जो राजभाषा विभाग में लंबित है या राजभाषा विभाग द्वारा उनके साथ उठाया गया कोई मुद्दा।

